
ТАҚРИЗ

ба автореферати диссертатсияи Абдуев Хуршед Нарзалиевич дар мавзӯи 

«Хусусиятҳои фаъолнокии сиёсии ҷавонон дар шароити Ҷумҳурии 

Тоҷикистон», ки барои дарёфти дараҷаи илмии номзади илмҳои сиёси аз 

рӯйи ихгисоси 23.00.02 - ниҳодҳо, равандҳо ва технологияҳои сиёсӣ 

пешниҳод гардидааст.

Мавзуи таҳқиқоти диссертатсионии Абдуев Хуршед Нарзалиевич ба 

яке аз масъалаҳои муҳими давраи муосири инкишоф, яъне фаъолнокии 

сиёсии ҷавонон ва хусусиятҳои он бахшида шудааст. Омӯзиши масъалаи 

фаъолнокии сиёсии ҷавонон дар шароити муосир, ки ҷаҳонро равандҳои 

гуногуну печидае фарогир аст ва ин равандҳои пуртазод бештар ба 

фаъолнокии сиёсии ҷавонон таъсироти амиқи худро мегузорад муҳим 

арзёби мегардад. Ҳамзамон технологияи иттилоотӣ дар давраи нави 

инкишоф бо суръати баланд ташаккул ёфта истодааст ва зарурат ба 

шаклҳои нави фаъолнокиро дар байни ҷавонон ба миён овардааст. Аз 

ҳамин сабаб омӯзиш ва таҳқиқи мавзуи мазкур барои дар амал татбиқ 

намудани фаъолнокии сиёсии самараноки ҷавонон дар шароити кишвари 

мо низ муҳим арзёбй мегардад.

Мазмуни автореферати муаллиф бозгуи он аст, ки қисмати аввали 

диссертатсия бештар ба омӯзиши масъалаҳои назариявии фаъолнокии 

сиёсӣ бахшида шудааст. Дар қисмати аввал мафҳумҳои «фаъолнокии 

сиёсӣ», «фаъолнокии сиёсии ҷавонон» аз нигоҳи назариявӣ бо истифода аз 

лугатҳои гуногуни соҳавӣ шарҳ дода шудааст. Фаъолнокии сиёсии ҷавонон 

дар ҳаёти сиёсӣ яке аз масъалаҳои баҳсталаби давраи муосир буда, 

муҳаққиқони зиёде ҳангоми таҳқиқот назарияҳои мухталиферо пешниҳод

намудаанд. Дар қисмати мазкур ҳамзамон назари мӯҳақиқон оид ба 

фаъолнокии сиёсии ҷавонон пешниҳод карда шудааст.

Қисмати дуюми диссертатсияи Абдуев Хуршед Нарзалиевич бештар 

ҷанбаи амалиро дар худ инъикос менамояд. Муаллифи диссертатсия дар ин 

қисмат бештар вобаста ба фаъолнокии сиёсии ҷавонон дар шароити 

Ҷумҳурии Тоҷикистон диққат додааст. Масъалаи ниҳодишавии ҷавонон 

дар шароити Ҷумҳурии Тоҷикистон, омилҳои асосии ниҳодишавӣ ва 

натиҷаҳои ниҳодишавӣ барои ҷомеа таҳлил гардида, хулосаҳои зарурӣ 

пешниҳод гардидаанд. Маданияти сиёсии ҷавонон яке аз воситаҳои асоси 

барои фаъолнокии сиёсии самаранок дониста мешавад. Муаллиф таъсири 

маданияти сиёсиро ҳангоми фаъолнокии сиёсии ҷавонон хуб таҳлил 

намудааст. Қайд гардидаст, ки яке аз роҳҳои самараноки фаъолнокии 

сиёсии ҷавонон ин маданияти сиёсии баланди онҳо мебошад. Давраи 

муосирро бе иттилоот ва технологияи иттилоотӣ тасаввур намудан 

ғайриимкон мебошад. Иттилоот ва технологияҳои иттилоотӣ ба яке аз 

ниёзҳои асосии инсоният табдил ёфтааст. Аз инхотир барои истифодаи 

самараноки он ташакули маданияти истифодабарии технологя зарур 

мебошад. Ҳолати зикргардида бештар ба ҷавонон хос мебошад.

Муаллифи диссертатсия ҳангоми баррасии мавзуи интихобнамуда аз 

сарчашмаҳои гуногуни илмӣ истифода намуда, хулосаҳои зарурӣ вобаста 

ба ҳолати муосири инкишофи ҷомеа пешниҳод намудааст. Муаллифи 

диссертатсия вобаста ба мавзуи таҳқиқшаванда мақолаҳо нашр намуда дар 

конфронсҳои ҷумҳуриявӣ ва байналмилалӣ маърузаҳо намудааст. Аз ин 

хотир хулоса намудан мумкин аст, диссертатсия мазкур аҳмияти илмиро 

доро мебошад.
Баробари мувафақиятҳо дар рисолаи мазкур баъзе нуктаҳои баҳснок 

ва хатогиҳои техникӣ ба назар мерасанд. Ҳолати зикргардида арзиши 

илмии рисоларо коҳиш намедиҳад ва ба мазмуну моҳияти он таъсири 

манфӣ намерасонад.

Дар маҷмуъ диссертатсияи Абдуев Хуршед Нарзалиевич дар мавзӯи

«Хусусиятҳои фаъолнокии сиёсии ҷавонон дар шароити Ҷумҳурии

Тоҷикистон», ки барои дарёфти дараҷаи илмии номзади илмҳои сиёсӣ аз 

рӯйи ихтисоси 23.00.02 - ниҳодхо, равандҳо ва технологияҳои сиёсӣ 

пешниҳод гардидааст ба талаботи тартиби додани дараҷаҳои илмӣ ҷавобгу 

мебошад. Муаллифи он сазовори дарёфти дараҷаи илмии номзади илмҳои 

сиёсӣ аз рӯйи ихтисоси 23.00.02 - ниҳодҳо, равандҳо ва технологияҳои сиёсй 

мебошад.

